
Il faut se représenter toute langue comme
une maliére en mouvement on se jouent
des temdances variées, enire lesquelles &
chaque moment sétablit un equilibre.

—J. 'VENDRYES.

VOORWOORD

Hierdie boek is bedoel as bydrae tot ’'n beskrywende
grammatika van die Afrikaanse taal, 'n werk wat eers tot
stand kan kom nadat die verskeie gebiede van ons taal
soos Klankleer, Vormleer en Sintaksis volledig ondersoek is.

Dit kom my voor dat die sintaksis hierby die Kkern sal
uitmaak, maar ek maak geen aanspraak daarop dat hierdie
werk ’'n volledige sintaksis is nie. Dit dien as aanvulling van
prof. J. J. le Roux se baanbrekerswerk en wil tewens die
teoretiese grondslae van so 'n sintaksis aandui.

Daarom het ek die nadruk op die probleme laat val, en
ek vertrou dat die boek juis om daardie rede ook vir
taalonderwyser en studént van waarde sal wees, veral
omdat ons in Afrikaans nog ’'n gebrek aan taalteoretiese
werke het.

Hoofstukke I, IT, IIT en VIII is van algemene strekking;
hoofstukke IV, V, VI en VII is 'n omwerking van my
doktorale proefskrif ,’n Bydrae tot die Sintaksis van die
Werkwoord in Afrikaans.”

Daar laasgenoemde werk nie uitgegee is nie, bied die
publikasie van hierdie boek my die eerste geleentheid om
dank te betuig aan leermeesters en medestudente.

In die - eerste plek wil ek bedank my promotor,
prof. D. B. Bosman van die Universiteit van Kaapstad,
wat my eerste belangstelling in die taalkunde gewek en
deur sy kritiek op die regte spoor gehou het; prof,
J. J. le Roux, prof. A. C. Bouman en dr. W. Kempen vir
kritiek en aanmoediging; my Nederlandse leermeester,
prof. De Vooys van Utrecht, vir sy besielende voorbeeld -
en gulle vriendskap teenoor my as Afrikaner; dr. M. J.
~Langeveld van Amsterdam vir stimulerende gesprekke; en
“my kollegas van die onderwyswéreld wat my aangemoedig
en gehelp het.

